
Radovi  ranog perioda  Marxa  i Engelsa,  koji  su sakupljeni 
u ovoj knjizi,  označuju  najinteresantniju  i najbogatiju fazu  nji-
hova misaonog razvitka.  Iza  sebe su već imali předenu  ideali-
stičku  prošlost,  period  unutrašnjih  borbi, sumnji, traženja  izlaza 
iz složenih  društvenih  situacija i golemog  broja različitih  filo-
zofskih  i socioloških  teorija, period  samokritičkog  i samoprije-
gornog  rada  na rješavanju onih problema, na kojima su radili 
tadašnji  najveći umovi. Potrebno je da  se radi  razumijevanja 
toga perioda  osvrnemo ukratko  na ono, što  je ovome prethodilo. 

Razvijajući se u tridesetim  i četrdesetim  godinama  prošlog 
stoljeća Njemačke  i Evrope, Marx  i Engels  nužno su doživljavali 
one utjecaje, koji  su u to vrijeme bili najizrazitiji,  nužno su na-
stavljali  na svu dotadašnju  kulturnu  baštinu čovječanstva,  kao 
što  su i rješavali  one društvene  i teorijske  probleme, koji  su bili 
osnovna pitanja vremena. 

Njemačka,  a naročito  Pruska,  preživljavala  je duboku  unu-
trašnju  krizu.  Napoleonski  ratovi dali  su joj veoma čitljivu  svje-
dodžbu  njezine trulosti  i zaostalosti.  Građanska  Engleska  i Fran-
cuska stajale su s one strane Evrope kao njezin historijski  me-
mento. Ako se želilo  stajati u redovima  prvih nacija, moralo se 
ići i njihovim putem. . 

Specifičnost  procesa u Njemačkoj  bila je prvenstveno u tome, 
što  njezina građariska  klasa  nije tada  bila kadra  da  izvrši  soci-
jalni prevrat,  a apsolutističko-junkerska  monarhija nije takav 
željela.  Međutim,  porazi u ratu protiv revolucionarne  i kasnije 
carsko-napoleonovske  Francuske  (koja  je i tada  u mnogočemu 
raznosila revolucionarni  plamen i sijala sjeme revolucije),  pri-
silili  su monarhiju na polovične  reforme,  koje su vremenom izmi-
jenile proizvodne  odnose  na selu, kao i odnose  u gradovima,  a 

